
I  

Inatsisartut suleriaasaanni  § 37 tunngavigalugu matumuuna apeqquteqaatit matuma ataani al-

lassimasut Naalakkersuisunut apeqqutiginiappakka: 

 

Naalakkersuisunut  apeqquteqaatit:  

1. Kalaallit-nunaanni Najugaqavissut nunatsinni sunngiffimmi  piniarnermut allagarta-

mik pinissamut atatillugu sumi najugaqavinnermik uppernarsaammik takutitisinissamik 

piumasaqaammut ilaatinneqannginnissaat qanoq ilillugu piviusunngortinneqassava?            

2. Naalakkersuisut, soorlu assersuutigalugu Pituffimmi najugaqartut, Kalaallit-nunaanni 

najugaqartutut allassimanngitsut, sunngiffimmi piniarnermut allagartamik, sumi najuga-

qavinnermik uppernarsaammik takutitisinissamik piumasaqaammut ilaatinneqannginnis-

saat aqqutigalugu, taakkua tunerusussavaat, tamatumunngalu tunngavigineqassalluni 

taakkua Kalaalit-nunaannut akileraartarnerat? 

 

(Inatsisartunut ilaasortaq Jørgen-Ole Nyboe Nielsen, Demokraatit) 

 

Tunngavigisaq: 

 

Pituffimmi innuttaasut  arlaqartut kissaatigaat sunngiffimmi piniarnermut allagartamik pissar-

sinissartik. Taakkua ilaat Kalaallit-nunaata avataani najugaqartutut nalunaarsorsimapput, taak-

kualu ukiorpassuarni sulisuusimanertik pissutigalugu, taamaattorli ukiuni arlaqartuni Kalaallit-

nunaannut akileraartarnermikkut Kalaallit-nunaannut attuumassuteqarlutik. 

 

Pituffik kommunit agguataarneqarnerisa avataanni inissisimavoq, Pituffimmilu innutaasut ilaqut-

taminnik ilaqarnissamut periarfissaqanngillat. Taamaattumillu taakkunannga arlaqartut 

Danmarkimi nammineerlutik imaluunniit ilaquttatik ilagalugit najugaqartuullutik taamatullu 

sillimmatitigut Danmarkimut atuumassuteqaralutik, tamarmillu sumi najugaqavinnermik upper-

narsaammik takutitisinissamik piumasaqaateqarput. 

 

Kalaallit-nunaanni sumi najugaqavinnermik uppernarsaammik takutitisinissamik piumasaqaat 

ilutigalugulu Pituffimmi suliffeqarnerup tunngavigineqarnissaa tamatigut naammanneq ajormata 

taamaattumik Kalaallit-nunaannut akileraartarnermikkut Kalaallit-nunaannut attumassuteqar-

nerat eqqarsaatigilluartariaqarput, tassa Pituffimmi innuttaasut sunngiffimmi piniarnermut alla-

gartamik tunineqarnissaat pitinnagu. 

 

Ullut suliffiusut qulit qaangiutsinnagit akissuteqarfigineqarnissara piumasaraara. 

 


